
Inatsisartuni ilaasortaq, Per Rosing-Petersen

Partii Naleraq

Sgndrestrgm FIR-imi silaannartap timmisartunut ingerlaarfiup aqunneqarnerata
tigunegarnera pillugu § 37 naapertorlugu apeqqutegaat nr. 2016-114-imut
akissut

Asasara Per Rosing-Petersen

Sgndrestrgm FIR-imi silaannartap timmisartunut ingerlaarfiup aqunneqarnerata tigune-
garnera pillugu apegqutinut, Inatsisartut suleriaasianni 8 37 naapertorlugu nassiussan-
nut qujanag.

1. Silaannartap timmisartunut ingerlaarfiup aqunneqarnerata (Sgnderstrgm
flyveinformations region (FIR)) tiguneranut atatillugu, kiisalu Canadamut
Islandimullu naalagaaffeqatigiit isumagatigiissutaannik atorunnaarsitsinermut
atatillugu, Namminersorlutik Ogartussat kingunissaa pillugu sukumiisumik
misissueqqgissaarsimanersoq paaserusunnarpoq, kiisalu Islandip Joint Finance
aftale-mik atorunnaarsitsineranik aallaaveqgarsinnaanerpa? Isumagatigiissutip
atorunnaarsinnegarnera Kalaallit Nunaanni tikittartut aallartartullu akigititaannut
sunniuteqassanersoq paaserusunnarpoq?

Akissut:

UKA2015/166-imut aalajangiinermi, silaannartap Islandimiit Canadamut timmisartunut
ingerlaarfiup Naalagaaffeqatigiinnit tigunegarsinnaaneranut periarfissat pillugit Naala-
gaaffeqatigiinnermi oqallisiginegarnerisa ingerlaqqginnissaat siunnerfigineqarpog.

Tassalu Sanaartornermut Ataatsimiititaliap isumaliutissiissutaani suliassat ingerlanne-
garnerini suna tunngavigineqassanersoq, tamannalu pissappat ganoq ilillugit aaqqis-
suunnegarunik naammassinegaruillu pitsaanerpaassanersoq paasiniarnegarnissaa
siunnerfiginegarpog.

Inatsisartut aalajangiinerat tunngavigalugu apeqqut danskit Assartuussinermut llluute-
garnermullu Ministeriannut, Hans Christian Schmidt-imut sagqummiuppara, aammalu

taannalu ataatsimoorluta suliap taassuma ingerlaqqginnissaanut pilersaarusiorpugut.
Maannarpiaq isumagatigiissut taanna tunngavigalugu danskit ministereqarfiata Naalak-
kersuisogarfimmalu akornanni suleqatigiissitamik, sunniutissanik misissueqgissaarnis-
samik siunertagartumik pilersitsisogarpoq.

Aaqgiissutissamik, Kalaallit Nunaannut aamma Kalaallit Nunaanniit timmisartuussinerit
akiinut sunniutegarnerluttussaanngitsumik nassaartogarnissaa anguniassavara.

2. Maannakkut flyveinformations center (FIC) Nuuk imatut
aningaasalersornegarpoq 60% Danmarkimik kiisalu 40% Joint Financing-imit.
Joint Financemut isumagatigiissut atorunnaarsinneqassappat, taava
naatsorsuutigineqgarnerluni FIC-ip siumoortumik aningaasanik
isertinngitsuukkanik matussusiisinnaanera?

Akissut:

Silaannartap timmisartunut ingerlaarfiup agunnegarnerata Naalagaaffimmit tiguneqar-
nissaa pillugu misissueqgissaarnerup ingerlaqginnerani tamani paasiniarneqassaag.
Suliag ima suli annertutigilersimanngilaq, Naalakkersuisut siunissami aningaasalersui-
nissamut tunngasunik akissutegarsinnaallutik.

3. Silaannartap timmisartunut ingerlaarfiup aqunneqarnerata (Sgnderstrgm
flyveinformations region (FIR)) tiguneranut atatillugu, Namminersorlutik
Ogqartussat pilersaarutegarnerpat Naviair-ip akisussaaffik tigussaneraa?
Taamannak ilusilerlugu Kalaallit Nunaata suliamik tigusineratut
ogaatiginegarsinnaanerpa? Namminersorlutik Ogartussat periarfissanik allanik
misissuisimappat?

Akissut:

Matuma siuliani nassuiaatigineqgartutut, silaannartamut timmisartunut ingerlaarfimmut
naalagaaffeqatigiit ogartussaasutut suliassanik tigusisinnaanerannik misissueqgissaar-
nissaq siunertarinegarpoq. Pissutsit sukumiisumik suliassartaallu misissueqqgissaarnik-
kut misissorneqassapput, taakkununngalu silaannakkut angallannermik aqutsinerpiami
ingerlasussamik toggaanissamut tunngasut ilaatinnegarput.

4. Namminersorlutik Oqgartussat Kalaallit Nunaani piginegartumik selskabimik
silaannartap timmisartunut ingerlaarfiup agunneqgarneranik ingerlatsisinnaasumik
pilersitsisinnaanissamik periarfissanik misissuisimanerpat? Taamaaliornikkut
Kalaallit Nunaat sammisamut periarfissanik tunngatillugu piginnaasamik
ilisimasanillu ineriartortitsisinnaanera taamaalilluni Kalaalit inuiaqatigiit
iluagutissaannik isertitsissutaasinnaasumik pilersitsissalluni, suliffeqarfimmut
Danmarkimiittumut akiliutit ingerlatinngikkaluarlugit.

Akissut:

UKA2015-imi immikkoortup suliarinegarneranut atatillugu aamma oqaatigineqartutut,
silaannartap timmisartunut ingerlaarfiup aqunneqarnerani isertitagartogarpoq, taakkulu
ICAO-imi aalajangersakkani maleruagassiorneqarput. Taakkunani allassimavoq, akit-
suutinik, aningaasartuutit silaannakkut angallannermut kiffartuussinerup ingerlaannar-
nissaanut pisariaqartinnegartut nalinginik taamaallaat akiliisitsisoqassasoq.

Siunissami suliassat isumaginegarnerisa Kalaallit Nunaannut nuunnegarnissaat kissaa-
tiginarsinnaagaluartoq pillugu isummernermut Naalakkersuisut isumaqgataapput, naak



najogqutassat, tassungalu ilanngullugu kalaallit ingerlatseqatigiiffiannik sukumiinerusu-
mik misissuinissaq pisariagaraluartoq. Tamanna pissappat atortussat piginnaanerillu
pisariagartinneqartut, tassungalu ilanngullugu kalaallit timmisartortitsinermi aqutsisutut
ilinniartitaanerat inerisarneqartariagarput, Naalakkersuisullu piffissap ingerlanerani
misissuinermik suliniuteqarnissamut pisareersimapput.

Inussiarnersumik inuulluaqqusillunga

